
Annotatsiya. Maqolada xorijiy davlatlarda fugarolarning davlat organlariga murojaat qilish huqugining huquqiy
asoslari qgiyosiy tahlil qilingan. AQSH, Germaniya, Italiya, Ispaniya, Sloveniya, Chexiya, Polsha, Moldova kabi
demokratik davlatlar Konstitutsiyalarida bu huquqgning kafolatlari yoritilgan. Shu bilan birga, arab mamlakatlari
(Quvayt, Bahrayn, Saudiya Arabistoni, lordaniya)dagi murojaat huquqi diniy va monarxik tizimlarga bogliq
ravishda cheklovlar bilan ta'minlanishi ko‘rsatilgan. Magolada Shimoliy Koreya kabi totalitar tuzumlarda murojaat
huqugqi fagat rasmiy siyosiy mafkura doirasida amal qilishi, Xitoyda esa bu huquqni amalga oshirishning o‘ziga xos
jihatlari tahlil etilgan. Shu asosda muallif xorijiy davlatlarda murojaat huquqini tartibga solishda yagona
yondashuv mavjud emasligini, ayrim hollarda huquq faqat fuqarolarga, boshqa davlatlarda esa barchaga
berilganini ta’kidlaydi. Maqola globallashuv va xalqaro huquq tamoyillari murojaat huqugqini rivojlantirishga ta’sir
gilayotganini ham ko‘rsatadi.

Kalit so‘zlar: murojaat huquqi, fugarolar murojaati, xorijiy davlatlar, Konstitutsiya, demokratiya, totalitar tuzum,
arab davlatlari, Xitoy, qiyosiy tahlil, xalqaro huqug.

Kirish. Hozirgi kunda fuqarolarning davlat hokimiyati va boshqaruv organlariga
murojaat qilish huquqi demokratik jamiyatning ajralmas belgilaridan biri sifatida e’tirof etiladi.
Murojaatlar orqali fugarolar oz huquq va manfaatlarini ifoda etadilar, jamiyat hayotida faol
ishtirok etadilar, davlat organlari faoliyati ustidan jamoatchilik nazoratini amalga oshiradilar.
Shu boisdan, murojaat huqugqi inson huquq va erkinliklari tizimida muhim o‘rin tutadi.

Xorijiy davlatlar qonunchiligi va amaliyotida murojaat huquqi turli yo‘nalishlarda
tartibga solingan. Ayrim mamlakatlarda u konstitutsiyaviy darajada kafolatlangan bo‘lsa,
boshqalarida maxsus qonunlar va qonunosti hujjatlari orqali belgilangan. Masalan, AQSH
Konstitutsiyasida xalgning tinch yol bilan namoyish o‘tkazish va hukumatdan
suiiste’'molliklarni bartaraf etishni talab qilish huquqi mustahkamlangan. Germaniya Asosiy
Qonunining 17-moddasida esa har bir shaxsning davlat organlariga yozma so‘rov va
shikoyatlar bilan murojaat qilish huquqi qayd etilgan. Shu bilan birga, Italiya, Ispaniya,
Sloveniya, Chexiya, Polsha va Moldova kabi davlatlarda ham bu huquq turli shakllarda
kafolatlangan.

Biroq, murojaat huquqining qonuniy tartibga solinishi barcha davlatlarda bir xil emas.
Masalan, demokratik davlatlarda murojaat huquqi keng qo‘llanilsa, arab mamlakatlarida bu
huquq diniy qoidalar va monarxik tizimlar ta’sirida ma’lum darajada cheklangan. Quvayt va
Bahrayn kabi davlatlarda fugarolarning murojaatlari asosan yakka tartibda amalga oshirilishi
mumkin, jamoaviy murojaatlar esa qonuniy ravishda tashkil etilgan tuzilmalar orqali
yuborilishi talab etiladi. Saudiya Arabistonida esa murojaat huquqi asosiy qonun sifatida
Qur’on va sunnat normalariga bog‘lab qo‘yilgan.

Shuningdek, totalitar tuzumlarga ega davlatlarda murojaat huquqi formal tarzda mavjud
bo‘lib, amalda siyosiy mafkura doirasida cheklab qo‘yiladi. Shimoliy Koreya Konstitutsiyasida
fugarolarga shikoyat va ariza berish huquqi nazarda tutilgan bo‘lsa-da, bu huquq davlat
hokimiyati ustidan samarali nazoratni ta’'minlamaydi. Xitoy Xalq Respublikasida esa murojaat
huquqi konstitutsiyaviy jihatdan kafolatlangan bo‘lib, uni amalga oshirish jarayonida so‘z
erkinligi va davlat organlari ustidan jamoatchilik nazoratining ayrim elementlari mavjud. Shu
bilan birga, Xitoyda murojaat gilish huquqi milliy mafkura va davlat siyosati bilan uzviy bogliq
holda ko‘rib chiqiladi.

Shu jihatdan, turli davlatlar tajribasini o‘rganish va ularni qiyosiy tahlil qilish, ushbu
huquqgning rivojlanishi hamda uning amaliy ahamiyatini anglashda muhim ahamiyat kasb etadi.
Bu tadqiqot xorijiy davlatlarda murojaat huquqining huqugqiy asoslarini o‘rganish, ularning
o‘xshash va farqli jihatlarini aniqlash orqali umumiy tendensiyalar va istigbollarni belgilashga
xizmat qiladi.

Magolaning asosiy magqsadi - turli davlatlarda fugarolarning murojaat huquqi qanday
huquqiy asoslarda tartibga solinayotganini qiyosiy tahlil qilish, ushbu huqugning mazmun va
mohiyatini ochib berish hamda xalqaro huquq tamoyillari bilan uyg‘unlikda baholashdir. Shu
bilan birga, tadqiqotda xorijiy mamlakatlar tajribasidan kelib chiqggan holda milliy
gonunchilikni takomillashtirish uchun nazariy va amaliy xulosalar shakllantirish ko‘zda
tutilgan.

Tadqiqot metodologiyasi. Mazkur maqolada xorijiy davlatlarda fuqarolarning davlat
organlariga murojaat qilish huquqi qiyosiy-huquqiy tahlil asosida o‘rganildi. Tadqiqotda
tarixiy, qiyosiy-huquqiy va sistemali tahlil usullari qo‘llanildi.

Asosiy manbalar sifatida AQSH, Germaniya, Italiya, Ispaniya, Chexiya, Polsha, Moldova,
shuningdek arab monarxiyalari (Quvayt, Bahrayn, Saudiya Arabistoni, lordaniya), Xitoy va
Shimoliy Koreya Konstitutsiyalari hamda qonunchilik hujjatlari tahlil qilindi.

Metodologiya asosan qonun normalarini taqqoslash, umumiy va farqli jihatlarni
aniqlash hamda xalgaro huquq tamoyillari bilan uyg‘unlikda baholashga qaratildi.

Muhokama va asosiy natijalar. Deyarli barcha zamonaviy davlatlarda fugarolar davlat
hokimiyati va fugarolar o‘zini 0zi boshqgarish organlariga murojaat gilish huquqgiga ega.
Ularning ba’zilarida bu huquq konstitutsiyaviy tarzda mustahkamlangan bo‘lsa, boshqalarida
qonun va qonunosti hujjatlarida belgilab qo‘yilgan.

Germaniya Federativ Respublikasining 1949-yil 23-mayda qabul qilingan Asosiy
Qonunining 17-moddasida “Har bir inson alohida yoki boshga shaxslar bilan birgalikda
vakolatli organlarga va xalq vakolatxonalariga yozma so‘rovlar yoki shikoyatlarni tagdim etish
huquqiga ega”ligi belgilangan [1].

Italiyada “Qonunchilik choralari va jamoat ehtiyojlari uchun chora ko‘rishni talab qilish”
to‘g‘risida murojaat qilish huquqi 1945-yilgi Italiya Respublikasi Konstitutsiyasining “siyosiy
munosabatlar” deb nomlangan 4-bobida mustahkamlangan [2].

Ispaniya Konstitutsiyasining 29-moddasida barcha ispanlar davlat organlariga qonunda
belgilangan shaklda va magsadlarda yozma ravishda yakka tartibda va jamoaviy murojaatlar
yuborish huquqiga egadir” deb belgilangan [3].

Sloveniya Respublikasi Konstitutsiyasining 45-moddasi 0z fugarolariga murojaat qilish
huquqini kafolatlaydi, ularning qiymati iltimosnomalar (petitsiyalar), shuningdek umumiy
ahamiyatga ega bo‘lgan boshqa tashabbuslarga tengdir [4].

Chexiyada murojaat qilish huquqi maxsus hujjatda - Chexiya Respublikasining 1991-yil
9-yanvardagi “Asosiy huquqlar va erkinliklar Xartiyasi”da berilgan. Ushbu Xartiyaning 18-
moddasida “Iltimosnoma (petitsiya) berish huquqi kafolatlanadi; har kim alohida o‘zi yoki
boshga shaxslar bilan birgalikda davlat va hududiy o‘zini o‘zi boshqarish organlariga
jamoatchilik yoki boshqa umumdavlat manfaatlari masalalari bo‘yicha so‘rovlar, takliflar va
shikoyatlar bilan murojaat qilish huquqiga ega”ligi gayd etilgan [5].

1997-yil 2-aprelda qabul gilingan Polsha Respublikasi Konstitutsiyasida murojaatlar -
iltimosnoma (petitsiya), taklif va shikoyatlarga ajratilgan. Konstitutsiyaning 63-moddasida
“Har bir inson, oz manfaatlarini ko‘zlab yoki boshqa shaxsning roziligi bilan xalq manfaati
yo‘lida iltimosnoma, taklif va shikoyatlarni davlat hokimiyati va boshqaruvi organlariga,
shuningdek jamoat tashkilotlari va muassasalariga o'z zimmalariga yuklatilgan vazifalar
munosabati bilan yuborish huqugiga ega. [ltimosnoma, takliflar va shikoyatlarni ko‘rib chiqish
tartibi qonun bilan belgilanishi” nazarda tutilgan [6].

1994-yilgi Moldova Respublikasi Konstitutsiyasining 52-moddasi o'z fuqarolariga,
shuningdek qonun bilan tuzilgan jamoalarga murojaat qilish huquqini kafolatlaydi [7]. Bundan
tashqari, respublikada 1994-yil 19-iyulda gqabul qilingan “Petitsiyalar berish to‘grisida”gi
Qonun [8] amalda bo‘lib, bu qonunning o‘ziga xos jihati, har qanday ariza, taklif, shikoyat va
murojaatlar - petitsiya hisoblanishidir va ushbu qoidalar Moldova Respublikasi fugarolari,
jamoalari, shuningdek, davlat hududida huquglari poymol etilgan chet el fuqarolari va
fugaroligi bo‘lmagan shaxslarga nisbatan qo‘llanilishidir.

Milliy gonunchilikdan farqli o‘laroq, bir qator monarxiya davlatlari hisoblangan arab
davlatlari Konstitutsiyalarida murojaatlarga oid qoidalar o‘zgacha ifodalangan. Masalan,
Quvayt davlati Konstitutsiyasining 45-moddasida shunday deyilgan: “Har bir inson davlat
organlariga yozma va oz imzosi bilan murojaat qilish huquqiga ega. Faqatgina qonuniy
ravishda tashkil etilgan tashkilotlar va korporativ tashkilotlar hokimiyat idoralariga jamoaviy
ravishda murojaat qilish huquqiga ega” [9; B.345]. Mazkur keltirilgan normadan quyidagilarni
anglash mumkin:

Birinchidan, bu davlatda yashovchi fuqarolar davlat organlariga faqatgina oz
nomlaridan (o‘z imzolari orqali) murojaat yo‘llay oladilar. Murojaatlarni yo‘llashda vakillik
nazarda tutilmagan;

Ikkinchidan, fuqarolar jamoaviy tarzda murojaatlar yo‘llay olmaydilar. Ularning bunday
huquglarini ro‘yobga chiqarish, fagatgina qonuniy ravishda tashkil etilgan tashkilotlar va
korporativ tashkilotlar tomonidangina amalga oshirilishi mumkin.

Yana bir arab davlati hisoblangan Bahrayn qirolligida 2002-yilda qabul qilingan
Konstitutsiyasining 29-moddasiga muvofiq, “Har qanday shaxs o‘z imzosi bilan davlat
organlariga faqat yozma ravishda murojaat qilishi mumkin. Hokimiyat organlariga jamoaviy
murojaatlar yuborish fagat qonuniy asoslarga ko‘ra tashkil etilgan organlar va yuridik shaxslar
tomonidan amalga oshirilishi mumkin” [10]. Ushbu keltirilgan qoidalardan fugarolarning
murojaat yo‘llash huquglari cheklanganligini ko‘rish mumkin.

Shunday qilib, davlatlarning boshgaruv shaklidan qat’i nazar, ko‘plab davlatlarning
konstitutsiyalarida fugarolarning davlat organlariga murojaat qilish huquqlari kafolatlangan.
Bu huquq g‘arbning rivojlangan demokratik mamlakatlarida ham, postsovet davlatlari hamda
shariat normalariga asosan boshqariladigan musulmon davlatlarida ham keng tarqalgan. Bu
tasodifiy emas, albatta, chunki globallashuv va xalqaro huquq turli davlatlarning huquqiy
tizimlarini birlashtirishga yordam beradi.

Xalgaro huquqda mavjud prinsiplar (tamoyillar), jumladan, inson huquq va
erkinliklarini hurmat qilish jahon hamjamiyatining barcha mamlakatlari uchun majburiy
hisoblanadi. Xorijiy davlatlar fugarolarning muhim jamoatchilik qarorlarini qabul qilinishida
ishtirok etishlari, ularning huquq va erkinliklarini himoya qilish, hokimiyatni
suiiste’'molliklardan nazorat qilish imkonini berganligi tufayli ularning murojaat qilish
huqugiga katta ahamiyat beradi.

Shu bilan birga, ushbu davlatlarning huqugiy hujjatlarida ushbu huquqni tartibga solish
va tushunishga yagona yondashuv mavjud emasligini ko‘rish mumkin. Ya’ni, ba’zi hollarda bu
huquq fagat mamlakat fuqarolariga tegishli bo‘lsa, boshqa davlatlarda esa - barchaga tegishli.
Ayrim davlatlarning konstitutsiyalarida murojaatlarni fagat yozma tarzda yo‘llash mumkinligi
kafolatlangan.

Totalitar siyosiy rejim hukmron bo‘lgan davlatlarda ham fuqarolarning davlat
organlariga murojaat qilish huquglari mavjud. Misol uchun, qat’iy totalitar siyosiy rejim
o‘rnatilgan Shimoliy Koreya (KXDR) Konstitutsiyasining 69-moddasida fuqarolar qonun
hujjatlarida belgilangan tartibda va muddatlarda ko‘rib chiqilishi va hal etilishi lozim bo‘lgan
shikoyat va arizalarni taqdim etish huquqiga ega ekanligi belgilab qo‘yilgan [11].

Biroq rus olimi V.I.Chirkin ta’kidlaganidek, zamonaviy totalitar sotsializm mamlakatlari
konstitutsiyalarida asosiy e’tibor inson huquqlariga emas, balki, fugarolar huquqlariga
qaratiladi. Fugarolarga bu huquq sotsialistik davlat tomonidan beriladi [12; B.127].

Ushbu davlatda barcha harakatlarining asosini Kim Ir Sen asos solgan “chuchxe”
mafkurasi va nazariyasi tashkil etadi [13]. Uning asosiy g‘oyasini - hammaning oz kuchiga
tayanishi tashkil etadi. Bu ta'limotning markazida mustaqillik va ongga ega bo‘lgan shaxs
alohida o‘rin egallaydi [14; B.87-97].

KXDR Konstitutsiyasiga ko‘ra, ijtimoiy tuzum mehnatkash ommaning jamiyatdagi
hamma narsa va har bir narsaning ustasi bo‘lgan shaxs manfaatlariga xizmat qiladi.
Konstitutsiyada Ishchilar partiyasining yetakchilik roli mustahkamlab qo‘yilgan. Inson

huquqlari bo‘yicha tadqiqot uyushmasi tomonidan 2014-yilda tayyorlangan hisobotda
aytilishicha, mamlakatda “Shikoyat va arizalar to‘g'risida”gi qonun qabul qilingan.

Unda Konstitutsiyaning tegishli moddasi (69-modda) asosida fugarolarning shikoyat va
arizalarini davlat organlariga topshirish, qabul qilish va ro‘yxatdan o‘tkazish qoidalari, ko‘rib
chiqgish prinsiplari, ariza va shikoyatlarni tekshirish va qaror qabul qilish paytida
qo‘llaniladigan usullar to‘g'risida normalar o‘rnatilgan [15].

Bu masala, shuningdek, 1998-yil 17-iyunda Oliy Xalq Majlisining doimiy qo‘mitasi
tomonidan qabul gilingan 120-sonli qaror bilan ham tartibga solinadi va u hozirgacha 3-marta
qayta ko‘rib chiqilgan va to‘ldirilgan [16; B.51].

Assotsiatsiya ma’'lumotlariga ko‘ra, “KXDRda mazkur qonun asosida tuzilgan shikoyat va
arizalar tizimi davlat organlari va mansabdor shaxslarning ishchilar huquqlarini himoya qilish
va ularni mamlakat boshqaruviga faol jalb etish ishlarini takomillashtirish va mustahkamlash
bo‘yicha demokratik tizim hisoblanadi” [17].

Rus olimi N.A.Yeliseyev fikriga ko‘ra, KXDR Konstitutsiyasi demokratik tarzda yozilgan,
ammo, aslida unda o‘rnatilgan tamoyillar hamma yerda buziladi. Ya'ni, davlatda o‘rnatilgan
hokimiyat umumiy (total) nazorat, diktatura va terror orqali 0z mavqeyini saglab qolishga
harakat qiladi [18; B.32-33].

Buning yorqgin misoli sifatida, hozirgi kunda KXDR rahbari hisoblangan Kim Chen In
tomonidan o‘z mamlakati fuqarolariga davlat hokimiyati organlari haqida gapirganda piching
ishlatishni tagiglashida ko‘rish mumkin. Hokimiyat organlarini, uning rasmiylarini bilvosita
tanqid qilish ham davlatga nisbatan dushmanlik harakatlari sifatida ko‘rib chiqiladi [19].

Shunday qilib, Shimoliy Koreyaning davlat tuzilishi murojaat qilish huquqi, shuningdek,
Konstitutsiyada e’lon gilingan fugarolarning boshqa huquqlari totalitar rejimni saqlab qolish
va davlat mafkurasini amalga oshirishga qaratilganligini ko‘rsatadi. Totalitar tuzumga ega
bo‘lgan davlatda murojaat gilish huquqi demokratik mamlakatlardagi kabi bir xil mazmunda
ko‘rib chigilmasligi kerak. Uning ta’'minlanishi va amalga oshirilishi fugarolarni mamlakat
siyosiy hayotida ishtirok etishga jalb etish, inson huquq va erkinliklarini himoya qilish va
tiklashga emas, balki muxolifatga barham berish va demokratiyaga taqlid qilishga qaratilgan
hisoblanadi.

Xitoy Xalq Respublikasi (XXR) Konstitutsiyasida mustahkamlangan murojaat huquqini
o‘rganish alohida qizigish uyg‘otadi.

Konstitutsiyaning 41-moddasida shunday deyilgan: “Xitoy Xalq Respublikasi fugarolari
har ganday davlat organi yoki mansabdor shaxsning faoliyatini tanqid qilish va o'z takliflarini
bildirishga haglidir. Fugarolar qonunni buzgan yoki oz xizmat vazifalarini lozim darajada
bajarmagan har qanday davlat organi yoki mansabdor shaxsga qarshi shikoyat yoki ayblov yoki
oshkoralik bilan tegishli davlat organlariga murojaat qilish huquqiga ega, ammo, tuhmat yoki
yolg‘on ayblovlar bilan faktlarni soxtalashtirish yoki buzib ko‘rsatishga yol qo‘yilmaydi.
Tegishli davlat organi dalillarni aniglagandan so‘ng, fugarolarning shikoyatlari, ayblovlari va
arizalarining tahliliga mas’uliyat bilan yondashishi kerak. Hech kim bunday shikoyatlar,
ayblovlar yoki oshkoraliklarni bostirishga yoxud ularni ilgari surgan fuqarolarni javobgarlikka
tortishga haqli emas. Har ganday davlat organi yoki mansabdor shaxs tomonidan o‘z
huqugqlariga tajovuz qilish natijasida zarar ko‘rgan fugarolar qonuniy kompensatsiya olish
huquqiga egadirlar” [20; B.209].

Boshqa davlatlar bilan taqqoslaganda shuni ta’kidlash kerakki, Xitoy Xalq
Respublikasida fugarolarning huquglari davlat tomonidan ko‘proq darajada kafolatlanadi va
ularni ta'minlash shaxsga, uning hayot sifatini yaxshilashga qaratilgan. XXR Konstitutsiyasi 0z
fugarolariga davlat organlari va davlat xizmatchilarini adolatli tanqid qilinishi huquqini
kafolatlaydi. Bunday huquq, masalan, Koreya Xalq Demokratik Respublikasi (KXDR - Shimoliy
Koreya)da aniq tagiqlab qo‘yilgan [18; B.32-33].

Xitoy davlati, ayni paytda mamlakatni modernizatsiya qilish, jumladan, fugarolarning
huquq va erkinliklarini ta’'minlash yo‘lidan bormoqda. So‘nggi yillarda Xitoy Hukumati xalqgning
hayot sifatini yaxshilashga e’tibor qaratib kelmoqda. 2004-yilda XXR Konstitutsiyasiga “Davlat
inson huqugqlarini hurmat qiladi va ta’minlaydi” degan o‘zgartirish Kkiritildi [21]. Bu
o‘zgartirishning mohiyati, Konstitutsiyaning 33-moddasiga kiritilgan bo‘lib, unda insonning
davlat tomonidan hurmat qilinishi va kafolati prinsipi belgilanganligi bilan ifodalanadi.

Bundan tashqari, Xitoy davlatida inson huquqlari sohasida 2016-2020-yillarga
mo‘ljallangan Davlat harakat dasturi qabul gilingan [22; B.65-75]. Bu dasturda fugarolarning
murojaat huquglari oz huquglarini ifoda etish va davlat ishlarini nazorat qilishda ishtirok etish
sifatida belgilab gqo‘yilgan. Dasturning murojaatlarga oid quyidagi o‘ziga xos jihatlari mavjud.
Jumladan,

» so'z erkinligiga bo‘lgan huquqgning to‘liq ro‘yobga chiqarilishi;

» fuqarolar tomonidan ularning murojaat huqugqlari orqali barcha hokimiyatlar

ustidan jamoatchilik nazoratini o‘rnatish;

» barcha darajadagi davlat muassasalari ustidan shikoyat qilish, huqugbuzarliklarni

fosh etish va ro‘yxatga olish tartib-qoidalarini amalga oshirish;

» Davlat organlarining elektron pochta manzillari va ishonch telefonlarining ishlashini

yaxshilash kabilar [23; B.209].

Bundan tashqari, Dasturda jamoatchilikning qonun ijodkorligi jarayonida ishtirok
etishini ko‘zda tutilgan, bu eng muhim qonun loyihalarini ko‘rib chigishda davlat idoralari,
jamoat tashkilotlari, mutaxassislar va olimlar ishtirokidagi maslahatlashuvlarda namoyon
bo‘lishi kerakligi belgilab qo‘yilgan. Shuningdek, fugarolarning qonun ijodkorligi jarayonida
tartibli ishtirokini kengaytirish, ishlab chiqgilayotgan qonun loyihalari, qonunlar va normativ-
huquqiy hujjatlar yuzasidan fikr va mulohazalar uchun ochiq so‘rovlar mexanizmini
kengaytirish yo‘llari ko‘rsatilgan.

Bundan ko‘rinadiki, Xitoy Xalq Respublikasida murojaat gilish huquqi demokratik
davlatlardagi kabi darajada kafolatlanadi. Birog, bu huquq davlat mafkurasi bo‘lgan
mamlakatlarda fikr va so‘z erkinligi huquqidan, huquq va erkinlik tushunchasini tushunishdan
ajratilgan holda ko‘rib chiqilishi mumkin emas. Ya’'ni, birinchidan, XXR Konstitutsiyasi
shaxsning emas, balki fugaroning huquqlariga qaratilgan, bu ularning tabiiy xususiyatlarini
inkor etadi; ikkinchidan, XXR Konstitutsiyasiga fikr erkinligi huquqi kiritilmagan, bu esa, ayrim
tadqiqotchilarning fikricha, davlat fuqarolarga so‘z erkinligini berish orqali davlat mafkurasiga
qarshi ishlaydigan fikrlarni ifodalash uchun sanksiyalarni oldindan belgilab berilishini
ko‘rsatadi [24; B.89].

Inson huquq va erkinliklari, jumladan, murojaat huquqi Arab davlatlarida boshqacha
tarzda himoya qilinishi va amalga oshirilishini ko‘rish mumkin. Rasmiy ravishda, hozirgi paytda
Arab davlatlari ligasiga a’zo bo‘lgan davlatlarni shunday deb hisoblash odat tusiga kirgan. Ular
hozirda 22 tani tashkil qiladi [25; B.206]. Ularning aksariyati mutlaq yoki dualistik monarxiya

davlatlari hisoblanadi. Davlat va ijtimoiy tartibotning butun tizimi, davlat hokimiyatini tashkil
etish, huquq va erkinliklarni berish va himoya qilish rasmiy dinga va uning homiysi - monarxga
bo‘ysunadi. Mugaddas kitoblar bunday davlatlarda huquqgning asosiy manbai hisoblanadi.

Murojaatlarga bo‘lgan huquq 1992-yilda qabul gilingan Saudiya Arabistoni Qirolligining
Asosiy nizomida belgilangan [26; B. 481-510]. Bizga ma’'lumki, Saudiya Arabistoni mutlaq
monarxiyaga asoslangan teokratik davlat hisoblanadi.

Ushbu hujjatning 1-moddasida Islom dini davlat dini ekanligi, Konstitutsiya esa -
Mugaddas Qur’on va Muhammad (s.a.v) payg‘ambarning sunnati ekanligi ta’kidlangan. 9-
moddada “Saudiya jamiyatining poydevori oiladir. Uning a’zolari Islom aqidasi, uning farz
bo‘lgan sadoqati va qudratli Allohga, uning Payg‘ambari Muhammad (s.a.v) ko‘rsatmalariga va
hokimiyat vakillariga itoat qilish asosida ta’lim olishlari, gonunlarni hurmat qilishlari va ularni
ado etishlari, Vatanni va uning shonli tarixini sevishlari va qadrlashlari lozim”ligi nazarda
tutilgan.

Asosiy nizomning 43-moddasi subyektlarga qirol yoki valiahd devoni (kanselyariyasi)ga
shikoyat qilish va har bir shaxsning o‘z masalasi bo‘yicha davlatning rasmiy organlariga
murojaat qilish huquqini beradi. Nizomga asoslanib, huquq va erkinliklar davlat tomonidan
ta’'minlanishi, shuningdek, fugarolarning ta’'minoti to‘grisida g‘amxo‘rlik qilish davlatning
zimmasida ekanligini anglash mumkin.

Bu shuni ko‘rsatadiki, Saudiya Arabistonida hamma narsa Islom aqidasiga amal qilishni
taqozo etadi, u nafagat davlat dini, balki fugarolarning fikrlash tarzi, girolning o‘zi ham huquqiy
normalar tizimi vazifasini bajarishda unga amal qilishini ko‘rsatadi.

Fikr va so‘z erkinligi to‘g'risida Nizomda so‘z yuritilmagan va bu hagda muhokamaga
o‘rin ham yo‘q. Nizomning 39-moddasi ommaviy axborot vositalari faoliyatini cheklab, ularni
davlat qonunlariga rioya qiladigan munosib harakat qilishlariga yo‘naltiradi. Mamlakatdagi
asosiy qonunlar Qur'on va Sunnat bo‘lgani uchun ommaviy axborot vositalari ularda
belgilangan qoida va amallardan nariga o‘ta olmaydi.

Nizomda fuqarolar qirolga fagat shikoyat bilan murojaat gqilishlari mumkinligi
belgilangan. Murojaatning bu turi faqatgina inson huquglari buzilgan taqdirdagina gabul
qilinadi. Boshqga tarafdan, fugarolar giroldan tashqari davlat organlariga boshqa masalalar
yuzasidan murojaat qilish huqugiga egalar. Shuni unutmaslik kerakki, murojaatlarni yo‘llashda
davlat dinida belgilangan qoidalardan tashqariga chiqgish man etiladi. Shuning uchun ham
hukumatni (monarxni), davlat tizimini tanqid qilish, uni modernizatsiya qilish bo‘yicha takliflar
kiritish mumkin emas, balki muomaladagi fikrlarni ifodalash Islom dini normalariga zid
bo‘lmasligi talab etiladi.

Arab davlatlari ligasiga a’zo bo‘lgan davlatlardan yana bir misol sifatida lordaniya
Hoshimiylar Qirolligi keltirish mumkin.

Ushbu davlatning 1952-yilgi Konstitutsiyasiga binoan, davlat tuzumi avloddan avlodga
meros sifatida o‘tuvchi monarxiyaga asoslangan parlament tizimi, davlat dini esa Islom dini
ekanligi qayd etilgan.

Biroq, Konstitutsiyaning 14-moddasida, agar bu jamoat tartibiga yoki axloqqa zid
bo‘lmasa, din erkinligi huquqi mustahkamlangan. 15-modda agar bu jamoat tartibi va ijtimoiy
axloq qoidalarini buzmasa, qonun doirasida fikr erkinligiga bo‘lgan huquqni ham kafolatlaydi.

Bundan tashqari, Konstitutsiya yig'ilishlar erkinligi huquqini o‘zida aks ettirgan.
17-modda esa, fugarolarning davlat organlariga har qanday shaxsiy yoki davlat masalalarini

hal qilish huquqini oz ichiga oladi. Biroq, bu huquqglar asosan qonunlar bilan
cheklangan [27; B.143].

Masalan, so‘z erkinligiga bo‘lgan huquq lordaniyaning nafaqat ochiq senzura, balki
cheklovchi matbuot qonunlari, qog‘oz va asbob-uskunalar yetkazib berish bo‘yicha nazorat va
soliglar kabi nozik usullardan foydalanishi bilan cheklab qo‘yilgan. Jurnalistlarning kasbiy
etikasiga va unga amal qilishlariga katta ahamiyat beriladi. Ularga “o‘z mamlakatining
rivojlanishi, jahon miqyosida tinchlik jarayoni va ma’'naviy qadriyatlarni tarqatish, uni taqdim
etish uchun eng to‘liq va to‘g'ri ma’lumot yetkazish, mas’uliyatni ta’'minlash, shuningdek, har
kimning his-tuyg‘ulari va qarashlarini toptamasliklari” vazifasi topshirilgan [28; B.86].

Yuqoridagilarga asoslanib, murojaat qilish huquqi dunyoning aksariyat mamlakatlari
konstitutsiyalarida kafolatlanganligini ta’kidlash mumkin. Biroq, uning mazmuni va
tushunchasi davlatda o‘rnatilgan siyosiy rejimning turiga bog‘liq bo‘lib, fikr va so‘z erkinligi
huqugqi bilan bevosita bog‘liq hisoblanadi.

Xulosa. Qiyosiy tahlil natijalari shuni ko‘rsatadiki, fugarolarning davlat organlariga
murojaat qilish huquqi zamonaviy davlatchilikning ajralmas qismi hisoblanadi. U demokratik
jamiyatlarda jamoatchilik nazoratini ta’'minlash, inson huquq va erkinliklarini amalga
oshirishda muhim vosita sifatida namoyon bo‘ladi.

Birogq, turli mamlakatlar qonunchiligida bu huquqgni tartibga solishda yagona yondashuv
mavjud emas. Ayrim davlatlarda murojaat huquqi fagat fuqarolarga tegishli bo‘lsa,
boshqalarida barcha shaxslarga berilgan. Shuningdek, demokratik davlatlarda murojaatlar
keng imkoniyatlar yaratsa, totalitar yoki diniy-mafkuraviy tizimlarda bu huquq ko‘proq formal
xarakterga ega bo‘lib, cheklovlar bilan ta’'minlanadi.

Xorijiy davlatlar tajribasi shuni ko‘rsatadiki, murojaat huquqini amalga oshirishning
samaradorligi, avvalo, uning konstitutsiyaviy kafolatlari, qonuniy asoslari va amaliy
mexanizmlariga bog‘liq. Xalgaro huquq tamoyillari esa, ushbu huquqni umumiy demokratik
standartlarga yaqginlashtirishga xizmat qiladi.

O‘rganilgan tajribalardan kelib chiqib, O‘zbekiston qonunchiligini takomillashtirishda
giyosiy tahlil muhim ahamiyat kasb etadi. Jumladan, murojaatlarni ko‘rib chigishda ochiglik va
shaffoflikni ta’'minlash, fugarolarning huquqiy madaniyatini oshirish hamda davlat organlari
mas’uliyatini kuchaytirish kelgusidagi ustuvor yo‘nalishlardan biri bo‘lib qoladi.

